
Bašė 

Bašė po torgo pliuopiniejė, 

Vėsuokius tavuorus čiopiniejė. 

Rēk koskelės, rēk keporės, 

Plėka galva nėisi nošiorės. 

Be sėjuona, kap be ronku... 

Pėrka žovėis ė baronku, 

Soktū siūlū, šėltū žiekiu, 

Ė kapus noneštė žvakiu. 

Kou da pėrks – nebsakīs, 

Parvežusi i šiepa pastatīs, 

Ka tievalis neregieto 

Ėr be rēkala negerdinieto. 

Prėsėkruovusi pėlna tašė 

Ėš torgaus parvažiava Bašė. 

Nomėškems duovanas ėšdalėna, 

Pati atsėgolusi akis balėna. 

 


